
Ganesha Stuti by Prakriti and Purusha

க³ணேஶஸ்துதி: ப்ரக்ரு’திபுருஷயோ:

ஶ்ரீக³ணேஶாய நம: ।
ப்ரக்ரு’திபுருஷாவூசது: ।
நமஸ்தே க³ணநாதா²ய ஸ்வஸம்வேத்³யமயாய தே ।
நிராகாரஸ்வரூபா வை ஶுண்டா³ யஸ்ய விராஜதே ॥ 31॥
யஸ்ய தே³ஹஶ்ச ஸாகார: கண்டா²த:⁴ பரிகத்²யதே ।
அபே⁴த³ ஏதயோர்ஜாதஸ்தேந த்வம் வை க³ஜாநந ॥ 32॥
சதுர்வித⁴ம் நிஜாநந்தா³த்³வேதே³ஷு கதி²தம் ப⁴வேத் ।
ஏகமவ்யக்தரூபம் ச த்³விதீயம் ஸமரூபகம் ॥ 33॥
த்ரு’தீய ஸத்ஸ்வரூபம் ச சதுர்த²ம் யத்ஸதா³ஹ்யஸத் ।
சதுர்ஹஸ்தஸ்வரூபம் தே தேந த்வம் வை சதுர்பு⁴ஜ:॥ 34॥
தவோத³ரே ஸ்தி²தம் ஸர்வம் தேந லம்போ³த³ர:ஸ்ம்ரு’த: ।
மாயாமாயிகரூபம் ச த்³வௌ பாதௌ³ த்³விவித⁴ம் ச தே ॥ 35॥
ஏதே ஸர்வே க³ணா டு⁴ண்டே⁴ த்வதீ³யா நாத்ர ஸம்ஶய: ।
க³ணநாதோ²ऽஸி தேந த்வம் நாம்நா க்²யாதஶ்ச ஸர்வதா³॥ 36॥
ஏதாத்³ரு’ஶோ நிஜாத்மாஸாவாவயோர்த்⁴யாந ஆவபௌ⁴ ।
ஸ்வஸம்வேத்³யதயா த்⁴யாதோ ப⁴க்தாநுக்³ரஹகாரக:॥ 37॥
ப⁴க்தாபி⁴மாநபா⁴வேந தே³ஹதா⁴ரீ ஸ்வயம் ஹ்யபூ⁴த் ।
ஏதைஶ்ச லக்ஷணைர்யுக்தோ க³ணேஶோ நாமதா⁴ரக:॥ 38॥
த⁴ந்யம் ஸர்வம் க்ரு’தம் ஸ்வாமிந் யேந த்வம் தே³ஹவாநபூ: ⁴ ।
ஸ்வாநந்த³வாஸப்⁴ரு’த ஸாக்ஷாத்³ஹ்ரு’தி³ நித்யம் ஸ்தி²ரோ ப⁴வ ॥ 39॥
நமஸ்தே விக்⁴நராஜாய நமஸ்தே விக்⁴நஹாரிணே ।
ப⁴க்தாநாம் வை ஹ்யப⁴க்தாநாம் விநகர்த்ரே நமோऽஸ்து தே ॥ 40॥
கர்மணாம் ப²லதா³த்ரே ச ஜ்ஞாநாநாம் ஸித்³தி⁴தா³யிநே ।

க³ணேஶஸ்துதி: ப்ரக்ரு’திபுருஷயோ:

அமேயஶக்தயே துப்⁴யம் ஸர்வாதா⁴ராய தே நம:॥ 41॥
கிம் கர்தவ்யம் த³யாஸிதோ⁴ ததே³வாஜ்ஞாபய ப்ரபோ⁴ ।
தவ ப⁴க்திம் மஹாதீவ்ராம் தே³ஹி நௌ க³ணநாயக ॥ 42॥
ஏவம் ஸ்துதிம் ஸமாகார்ண்ய பரிதுஷ்டோ க³ணாதி⁴ப: ।
மேக⁴க³ம்பீ⁴ரயா வாசா ஹர்ஷயந்நப்³ரவீத்ததா³॥ 43॥
ஶ்ரீக³ணேஶ உவாச ।
ஸாது⁴ ஸாது⁴ மஹாபா⁴கௌ³ யது³க்தம் ஸ்தோத்ரமுத்தமம் ।
மம ப்ரீதிகரம் ஸர்வகாமத³ம் ப்ரப⁴விஷ்யதி ॥ 44॥
த⁴ர்மார்த²காமமோக்ஷாணாம் தா³யகம் புஷ்டிவர்த⁴நம் ।
காராக்³ரு’ஹஸ்தி²தாநாம் ச மோசகம் லக்ஷபாட²த:॥ 45॥
மாரணோச்சாடநாதீ³நாம் நாஶகம் தத்ததை²வ ச ।
ஏகவிம்ஶதிவாரம் ய: ஏகவிம்ஶத்³தி³நாவதி⁴ ॥ 46॥
படே²த்து யதி³வைப⁴க்த்யா ஸ ஈப்ஸிதப²லம் லபே⁴த் ।
ப்³ரஹ்மபூ⁴யகரம் சைதந்நிஷ்காமபட²நாத்³ப⁴வேத் ॥ 47॥
ப⁴வதோஸ்தபஸா துஷ்ட:ஸ்தோத்ரேணாநேந பா⁴வத: ।
ப்ரீதோ தா³ஸ்யாமி ஸம்பூர்ணம் ப⁴வத்³ப்⁴யாமீப்ஸிதம் ச யத் ॥ 48॥
பி³ந்து³மாத்ரஸ்வரூபேண யத்ஸ்தி²தம் ப்³ரஹ்ம ஶாஶ்வதம் ।
தஸ்மாச்சதுர்வித⁴ம் விஶ்வம் ப்ரகடம் ஸம்ப⁴விஷ்யதி ॥ 49॥
ப்ரகர்ஷேண ச ஸர்வேஷாம் க்ரு’திஸ்தஸ்மாத்³விநி:ஸ்ரு’தா ।
ப்ரக்ரு’திஸ்தேந தே நாம ப⁴விஷ்யதி ஜநேஷ்வித³ம் ॥ 50॥
ஸ்ரு’ஷ்ட்வா சதுர்வித⁴ம் விஶ்வம் ப³ந்த⁴ஹீநா ப⁴விஷ்யஸி ।
மதீ³யாம் ப⁴க்திமசலாம் ப்ரக்ரு’தே ப்ராப்ஸ்யஸி த்⁴ருவம் ॥ 51॥
ஜநாஸ்த்வதீ³யப⁴க்திம் யே கரிஷ்யந்தி ஸகாமத: ।
நிஷ்காமதஶ்ச தேப்⁴யஸ்த்வம் ஸர்வம் தா³ஸ்யஸி ஶோப⁴நே ॥ 52॥
சதுர்விதே⁴ப்யயம் ஶேதே புரே தேநைவ பூருஷ: ।
ஸோऽஹம்மாத்ராத்மகோ பா⁴வீ நாநா ஸர்வத்ர திஷ்ட²து ॥ 53॥
ஸர்வாகாரவிஹீநோऽயம் தத்ர ப்⁴ராந்தோ ப⁴விஷ்யதி ।
பி³ம்ப³பி³ம்பி³தபா⁴வேந ப்ரக்ரு’தௌ மோஹித:ஸதா³॥ 54॥

க³ணேஶஸ்துதி: ப்ரக்ரு’திபுருஷயோ:

ஸ்வயம் மோஹவிஹீந:ஸ ஸோऽஹம்மாத்ராத்மக:ஸதா³ ।
மத்ப்ரஸாதா³த்³ப⁴வேந்நித்யம் ப்³ரஹ்ம ஸோऽஹம் ஸுகா²த்மக:॥ 55॥
மதீ³யா ப⁴க்திரசலா ப⁴விஷ்யதி தவாபி ச ।
தயா ப³ந்த⁴விஹீநஸ்த்வம் ததா² மாந்யோ ப⁴விஷ்யஸி ॥ 56॥
தவ ப⁴க்திம் கரிஷ்யந்தி ஜநா பா⁴வேந ஸம்யுதா: ।
தேப்⁴யஸ்ததீ³ப்ஸிதம் ஸர்வம் தா³ஸ்யஸி த்வம் ந ஸம்ஶய:॥ 57॥
ப்³ரஹ்மபூ⁴யபத³ம் சைவ தா³ஸ்யஸே யோக³ஸேவயா ।
ஸாக்ஷாத்புருஷரூபஸ்த்வம் ஸர்வஸத்தாத்மகோ ப⁴வ ॥ 58॥
ப்ரக்ரு’தௌ வீர்யமாத⁴த்ஸ்வ ஸர்வஸத்தாத்மகம் விபோ⁴ ।
தேநேயம் ஸர்வஸூர்விஶ்வம் ஸ்ரு’ஜிஷ்யதி ந ஸம்ஶய:॥ 59॥
ஸ்ரு’ஷ்ட்வா சதுர்வித⁴ம் ஸர்வம் பாலநம் ஹரணம் ததா² ।
கர்தவ்யம் காலயோகே³ந கரணீயமித³ம் ஸ்ம்ரு’தம் ॥ 60॥
ஸர்வேஷாம் ப்ரக்ரு’திர்மாதா பிதா புருஷ உச்யதே ।
நாநாரூபாணி நாமாநி கல்பயிஷ்யந்தி வை ஜநா:॥ 61॥
இத்யுக்த்வா க³ணராஜஸ்து தத்ரைவாந்தரதீ⁴யத ।
ப்ரக்ரு’தி: புருஷஶ்சைவ யதா²ஜ்ஞப்தௌ ப்ரசக்ரது:॥ 62॥
இதி ப்ரக்ரு’திபுருஷயோ: க³ணேஶஸ்துதி: । 1.6

-॥முத்³க³லபுராணம் ப்ரத²ம: க²ண்ட:³ । அத்⁴யாய: 6 । 1.6 31-62॥

